
«Gose greba utzi dugu, gizarteak borroka
honen lekukoa hartuko digun esperoan»

Euskal Preso Politikoen Kolektiboak helarazitako agiria irakurri zuten atzo
Donostian. Bertan presoek gose greba bart utzi zutela eman zuten aditzera, eta
gizarteari lekukoa hartzeko deia egin diote.

Agur bero bat guztioi:

Gure lehenengo hitzak he-
men bilduta zaudeten guz-
tiontzat, eta euskal preso poli-
tikoekin batera borrokatu eta
borrokatzen diren herritar
guztientzat dira: eskerrik asko
zuen borrokarako konprome-
zuagatik; eskerrik asko gure
aldarrikapenekin bat egin eta
defendatzeko jarri duzuen gri-
nagatik. Eta eskerrik asko
Euskal Herrriaren Hitza bete-
arazteko egunez egun erakus-
ten duzuen borondateagatik.

Duela lau urte eta bost hila-
bete ekin genion Euskal Preso-
ak Euskal Herrira aldarrika-
pena garatzeari. Harrezkero
bide luzea egin dugu guztion
artean, eta gaur egunean
baieztatu egin dezakegu eus-
kal herritarren gehiengoa lotu
zaiola bide horri.

Baina bada momentua me-
tatutako indar horiek guztiak
lehertarazteko. Hainbat insti-
tuzio, alderdi, sindikatu eta
agente sozialen adierazpenak
egin dira, gaurkoa bezala mi-
laka eta milaka euskal herri-
tar bildu dituzten manifestal-
diak egin dira. Alabaina, ez da
askiindarrak metatzea eta
Euskal Herriak Hitza emateko
bidea irekitzea. Ez da aski
«Euskal Herriak horixe eska-
tzen du» esatea. Eta ez da aski
Espainiak eta Frantziak en-
tzungor egiten diotelako Eus-
kal Herriaren oihuari.

Hausnarketa egiteko garaia
da, beraz. Gutariko bakoitzak,
hemen bildu zaretenetako ba-
koitzak, hausnarketa egin be-
har dugu aurrerantzean egi-

Bart gose greha utzi duten presoen zerrenda

Kiko Martinez Apestegiak irakurri zuen amaieran Preso Kolektiboaren agiria.

Bada presoen
alde metatutako
indarrak
lehertarazteko
garaia, Frantziak
eta Espainiak
entzungor egiten
dutelako

tea tokatzen zaigunari buruz.
Aste honetan egindako mo-
bilizazio eta ekimen andana
adibide bihurtzen da ildo ho-
rretan. Bidea markatu digu
aste honek: Espainiak eta
Frantziak zerbait ematea nahi
badugu, behartuta atera be-
harko diegu. Eta behartze ho-
rrek mobilizazioei iraunkorta-
suna ematea eta areagotzea
eskatzen du. Hitz batean, Es-
painiarekiko eta Frantziareki-
ko presioa handitzea, harik
eta Euskal Herriaren Hitza
errespetatzea beste erreme-
diorik izango ez duten arte.

AMAIA ZABALO

Gizartearekin
batera borrokan
Jarraituko dugu,
orain arteko
irmotasunaz,
FEuskal Herriaren
hitza errespetatua
izan arte

Horixe da euskal preso politi-
kook Euskal Herriko agente
politikoengandik eta zuetako
bakoitzarengandik espero du-
gun konpromisoa.

Joan den azaroaren lean
euskal preso politikook gose
greba mugagabeari ekin ge-
nion. Espetxe barnean,
etsaiaren menpean, gose gre-
ba da eskuartean dugun bo-
rroka-molde gogorrenetari-
koa. Eta gogorrena geure bu-
ruarentzat, gose greba batek
gorputzean uzten dituen az-
tarnak bizitza osorakoak bai-
tira. Baina horixe zen gure
konpromiso militantea, eta
horri eutsi diogu.

Larunbat honetan, lehena-
go aipatu dugun euskal gizar-
tearen konpromiso horren
perspektibatik abiatuta, ohar
honen bidez jakinarazi nahi
dugu gaur gaueko hamabie-
tan gose grebari amaiera
emango diogula, euskal gizar-
teak, zuok guztiok, borroka
gogor honen lekukoa hartuko
diguzuen esperoan. Aurreran-
tzean, beraz, borrokari indar-
berriz lotzera animatzen zai-
tuztegu.

Euskal preso politikook, gu-
re aldetik, euskal gizarteare-
kin batera borrokan segituko
dugu orain arte erakutsi du-
gun irmotasun berberaz. Eus-
kal Herriaren Hitza errespeta-
tua izan arte. Amnistia lortu
arte. Euskal Herria askatu ar-
te.

Gora Euskadi Askatuta!

Gora Euskadi Sozialistal

2000ko maiatzaren 27an

* Apiril amaieran eta maiatz hasieran 187 presok ekin zioten gose grebari, eta horietatik 98k gose greban jarraitu dute bart gauera bitartean.

